
EPTEMBER ni 17, 2024 Thawhlehni chawhnu dar 2 khan Chief

Wildlife Warden Conference Hall-ah World Ozone Day hman a

ni a. September ni 16, Thawhtanni kha a ni dik tak chu a ni nain
sorkar chawlh a nih avangin September ni 17 hian hman a ni ta zawk a ni.
Kumin hian World Ozone thupui atan Montreal Protocol : Advancing
Climate Action tih hman a ni. He hunah hian sorkar mi pawimawh leh
Environmental NGO hrang hrang eng emaw zat an tel.

He World Ozone Day hmannaah hian Pu Ashok Kumar Biswal,
PCCEF chu khual lian atan hman a ni a, Pi Arti Chaudhary, Chief Wildlife
Warden chuan Overview Report a pe a, khual lian Pu Ashok Kumar Biswal
chuan Pu M. Sawmliana, MFS (Retd) hnenah Department chawimawina
a hlan. Pu M. Sawmliana hian a hna thawh a chawlhsan hnu pawhin tha
thlah mai lovin Mizoram Forest tana thil hlu tak tak tarlanna lehkhabu a
ziak a, heng a lehkhabute hi sorkar Department mai bakah zirlai tan pawha
tangkai leh hlu tak a ni. A lehkhabu ziah zingah hian The Book of Mizoram
Plants (Includes Wild Animals, Birds) phei chu Zoram tan thil hlu em em a
ni nghe nghe.

un a liama kum a vei apianga kan hmuh

leh hriat chu climate change avanga thil
thleng dubawm lo tak tak a ni ta zel mai. Kumin
bikah ringawt hian ruahtui tlak dan mumal loh
nghawng kan tuar nasa em em a, mihring nunna
hlu tak tak pawh kan chin tam hle mai. Chu
chang a ni lo; in leb lo tam tak kan chin bikah
inkal pawhna kawng nasa takin a chhia a, kan
riim chu a nih tik ber bi.

Chiing chhiatna lo thleng chu kan tan dan rual a
ni lo va, hun lo kal leh tur atan erawh inbuatsaih
dan kan zir phah thei ang. Khaw awm dan tha
leh boruak nuam zawk kan neib theibh nan hian
Zoram mipuite hian kan dub vang réng ni ngawt
lovin a tilnain min ur thlik nasat ém avang
zawk hian ramngaw chereu tur vén te, nungchate
khawih buai loh te hi kan tih ngei ngei a ngai ra.

Kan chénna lei ni sa laka vengtu Ozone a ral zel
loh nan lir thei hman tlem te, mei khu chhuah
tlem te, sarang siamchawp (plastic) hman tlem
leb fimkhur taka thehthang te, ina kan hman
thin electronic chi hrang hrang thlan thua
Sfimbkhur leh tur chi hrang hrang hman kawnga
[fimkhur te bi kan tih ngei ngei tura lum a ni ta.

Chuti a nib loh chuan khawvel tar tawh tak hi
kan tu leh fate tan chénna tlik a ni lo mai ang.

VANLALNUNPUIl HMAR
Editor

He hunah hian heng mi thiam pathum, Pu
Rongura Hrahsel, MFS(Retd), Mission Vengthlang,
Dr. K. Vanlaldinpuia, Assistant Professor, Pachhunga
University College leh Pi Lalnunhlui, Govt Advocate,
Gauhati High Court, Aizawl Bench ten Ozone
chungchang kawng hrang theuhin bengvarthlak leh

ngaihnawm takin an sawi.

He hun hmangtu mipui kalkhawmte hi Ozone
venhimna kawnga hma la turin an intiam a, Ozone t
chhetu hmanraw hrang hrang laka fihlim tum tur leh
kan chénna leilung hi chhenfadkawm zawk a nih theih
nana tan la theuh turin thu an tiam bawk. World Ozone
Day hmanna hi Pi Vanlalnunpuii Hmar, DFO, Forest

Extension Division-in lawmthu sawiin hun a khar a ni.

DIVISION DANGAH PAWH WORLD 0ZONE DAY HMAN A NI

Champhai Division-ah chuan September ni 19
chawhma dar 10:30-ah King Solomon School, Vengthlangah
hman a ni a. He hunah hian zirtircu 15 bakah zirlai 80 an tel a
ni. An school hall-ah hian power point presentation hmangin
Ozone Day thupui leh a kaihhnawih chungchang naupangte
zirtir 2 ni. Hun hman zawhah refreshment buatsaih a ni

bawk.

Mamit Division huam chhunga Range hrang hrangah
Ozone Day hi hman a ni a, Mamit Range bikah chuan JNV,
Luangpawl-ah Pu Andrew Lalthlamuana, RO-in Power Point
Presentation hmangin naupangte a zirtir a, he zirtirna atang
hian Quiz buatsaih nghal a ni bawk. Rawpuichhip Range
pawhin Rawpuichhip Middle School-ah awareness hlawhtling
tak an nei bawk. Kanhmun Range chuan Kanhmun Middle
School-ah awareness programme an hmanpui a, Saithah Range
pawhin Parvatui Middle School leh Primary School-ah te hun
tha tak an hmang bawk a, Lengpui Range chuan khawtlang
mi thenkhat sdwm bikte leh Presbyterian English School-ah
pamphlets an sem a, Marpara Range chhunga VFDC member-
te kokhawmin awareness neihpui a ni bawk.

Kawrthah Division chhunga Range hrang hrangah
pawh hman a ni a, Kawrthah High School-II-ah Awareness
hman a ni a, heath hian Pu K. Lalbiakzama, RO Kawrthah
chuan zirtirna a pe bawk. Zamuang Range huam chhungah
chuan School hrang hrangah awareness neih a nih bakah
Slogan Writing Competition buatsaih a ni. Kawrtethawveng
Range pawhin Middle School-I ah awareness an nei bawk.

Chhimtuipui Wildlife Division-ah chuan thuang
thumin he hun hi hman a ni a, office compound chhungah
thing 5, climate change tih ziaawm nan phun a ni a, High
School 5 laiah hun hman a nih bakah Ozone chungchang

tarlanna thahnem tak an sem chhuak bawk.

Thenzawl Division pawhin Govt Zoram Middle
School zirlaite zingah ozone chungchanga thil pawimawh chi
hrang hrangte an zirna hun an hmang bawk.

ECO-THEOLOGY - VAWIIN MIZORAM MAMAWH

— RINFELA ZADENG

enate of Serampore College (University) hnuaia
S Pathian thu zirna — Bachelor of Divinity-ah hian
Eco-theology/Eco Justice hi vawiin khawvela thil
pawimawh leh kan mamawh, a taka kan hman nghal tur
niin Pathian thu kan awihna kawnga pén khata hma kan

sAwnna tur a ni bawk.
Theology kan hriat sa

Pathian thu — Traditional Christian Theology kan
hriat than em em chu mihringlam hawi (anthropocentric)
vek a ni a, leilung (environment) leh mihring leh leilung
inkhungkaihna (ecology) emaw pawimawhna leh
humhalh a tulna hi a huap zo lo hle a nih kha. Mihring
nun leh hamthatna lam an ngaihtuah nasain thil siam
dangte chhandamna leh humhalh a tulna an ngaihthah
thung.

Eco-theology

Eco-theology kan tih chu nunna leh boruak zir
chianna (ecology), Pathian leh rinna, theology zirna nena
thlun zawm a ni. Pathian-Leilung-Mihring inzawmna
hi a ni tin kan sawi thei ang a; Pathianin duh taka a
siam kan chénna khawvel hi humhalh turin mihringte hi
mawhphurhna min pe a ni tih Bible atanga kan hmuhte
zirna hi a ni tiin kan sawi fiah thei ang.

Eco-theology leh Leilung chunga mihring mawh-
phurhna — Ethics

Eco-theology bul tanna chu Genesis-a thil siam
chanchin atang hian kan hmu thei a. Mihring leh leilung
inkarah hian inzawmna nghet tak a awm a, a chhan chu
mihring hmasa ber ‘Adama tih hming hi Hebrai tawng
‘Adamah’ tih atanga 14k a ni a. 'Adamah’ awmzia 'lei/
ground' tihna niin Pathianin vaivut atangin mihring a
siam a nih kha. Chuvangin, a tir atangin leilung leh thil
siam dangte nen hian inthen thei kan ni lo nghal tihna a

nih chu (Gen. 3:19).

Pathianin ni ruknaah mihring a siam chhan
chu mihring hi leilungah a innghat dawn a, a riltam
huna a ei turte chu leilunga awmte a nih vang a ni

ang. Kaina leh Abela, Lota leh Abrahama, Esauva leh
Jakoba, adt te pawh kha an eizawnna atan thil siamah

an innghat nasa hle a ni. Tuilét hnuah Pathianin Nova
nen thuthlung a siam a, chumi hmang chuan Nova
chu Bible-a Ecologist hmasa ber anga ngaih theih a ni
a, a chhan chu Pathianin amah leh a thil siam dangte
nena thuthlung a siam vang a ni.

Theology huangah Leilung humbhalh zirna

American Historian Lynn Townsend White chuan
leilung humhalh tulna tarmit (ecological perspective)
atanga Kristian theology sawiselna tur article “The
Historical Roots of Our Ecological Crisis” tih chu kum
1967 khan a tichhuak a. Judeo-Christian theology chu
a bul berah chuan thil siam khawvel a hmang tangkai
a; a chhan chu mihringin thil siam chunga thuneihna
a neih thu a nemnghet a, chuvangin anthropocentrism
(lei leh van hi mihring tin liau liauva siam a ni) tih chu
a chawisang a ni tiin a sawi. He thuziak hian theology
leh tunlai leilung chhiatna (ecological crisis) inzawmna

chungchangah inhnialna a lo hring chhuak a.
Kristian theology-a hrilhfiahna hrang hrang bakah

khawvel lum zel avanga khuarel chhiatna (nature disaster)
nasa tak chuan Kristian theologian-te chu Kristian sakhaw
hlutna bulpui (core value) chhui nawn leh turin a fuih a.
Chu chuan Kiristian theology-ah hian Eco-theology kan
tih mai theih tur hmelhmang thar a lo chhuak ta a ni.
Chutiang chuan Eco-theology lo piang chhuak chuan
sakhua leh thil siam inzawmna chu a ngaihtuah ber a, a
bik takin boruak ngaihtuahna atangin a ngaihtuah a ni.

Bible-a mihring chauh chhandamna leh tlanna
thupui chauh hi ngaihtuah loin thil siam dang chunga
thlirna zau zawk nei tura kotu theology a ni.

Thuthlung Thar lam atangin

Chanchin Tha Marka ziakah hian Isua chu
thlalérah a awm a, ni sawmli chaw a nghei hnuah ramsate
nen an inthian tha tih kan hmu a. Isua hi ramsa zinga
cheng Adama pahnihna anga ngaih a ni (Mark. 1:13).
Chanchin Tha Matthaia buah hian, “Mi thuhnuairawlhte
chu an eng a thawl e, Leilung hi an luah khat dawn si a"
(Mat. 5:5) tih thu kan hmu a. Hetah hian a ziaktu hian
‘ecological image' tam tak a ziak a.

FOREST KHAWVEL

Matthaia 9:37-ah, "Buh seng tur a tam hle si a,
nimahsela a thawktute an tlem" tih Isua'n a sawi hian chutih
hun laia thil siam mawi tak takte chu a tarlang a ni.

Paula lehkha thawnah hian 'ecological concept' eng
emaw zat kan hmu thei a. A hrilhfiahnate chu Ecological a
ni. Israel hmasate baptisma a hrilhfiah lai hian Ecological
baptisma chi khat a nih thu a sawi. Kristaah chuan thil siamte
chu zalenin a awm. Isua thawhlehna hi Pathianin mihring
zawng zawng nena a inzawmna leh khawvel pum pui siam
thar lehna kawngah a pawimawh ber a ni tih kan hmu bawk.
Thil siam zawng zawng hian Pathian nena an inzawmna leh
tho leh Kristaah an inzawmna an nei vek a. Paula chuan mawi
takin, "Thil siam zawng zawngte ngei pawh chu chhiatna
bawih ata tihchhuahin an awm ang a, Pathian fate zalenna
ropuiah chuan an lut dawn si a." tiin Rom 8:21 -ah a sawi a

nih kha.
Mizoramin kan mamawh

Ruah a sur tam deuh apianga Mizoramin chhiat kan
tawk ta fo te, a bikin Aizawl khawpuia kan harsatna tawh
tam tak te hi ngun taka kan en chuan Pathian thu kan awih
famkim loh rah tiin kan sawi thei ang. Rem leh rem loin
awih pangah in kan sa a, tuichhe paihna te kan siam uluk
thei tawh lo a. A hmunin min daih lo a, awih pangah te in
kan sa a, a tawt chung chunga khawpuia awm kan tumna
rah hi ruah a sur apiangin a tha lo zawngin kan tél chho zel
ang tih a hlauhawm hle.

Kan lui tui te, kan leilungte hi kan hlawkna tur a
nih chuan kan laiin kan tichhe hreh hauh lo a. Khim pang
leh leilung nghet tak awm mek te, thing leh mau te kan lai
chhia a, in emaw dawr emaw petrol pump emaw te kan han
siam/sa ngawt zel a. Chumi rah chhuah chu lei min, lui tui
hnawk, tui in tur PHE atanga dawn mumal loh adt kha a ni
ta zel mai a, kan la chim rup ang tih a hlauhawm hle!

Khim pang mawi tak te, lui tui te, leilung mawi tak te
hi humbhalh ila. Kan hmasawnna atan leh kan nawmsakna tur
atana kan ram leilung, thing leh mau, lui tui kan suasam vak
vak te hi Pathian thu awih lohna ni tih hi hre thar ila, i sim ang
u. Rem lo chung chunga leilung lai chhiaa in/dawr sak luih ¢
alh te, kan leilungin min zo tha lo chunga khawpuia inhnawh
luih tlat te hi sim ila.

Pathianin kan ram leilung min pek leh kan tui leh
lui te mila dam khawchhuah tum hian Mizo Kristiante hi
piangthar nawn ila. Tuna khuarel chhiatna tam tak — leimin,
in chim, tui harsa, bawhhlawh paihna awm mumal lo lak
atang te hian kan fimhlim teuh thei ang. Chuti loa kan
leilung leh lui tui leh thing leh mau tichhe zawnga kan
inbengbel lui zel a nih chuan chhiatna rapthlak zawk hi
kan tawk ang tih a hlauhawm hle.

FOREST KHAWVEL

NATIONAL FOREST MARTYRS DAY HMANG

nvironment, Forests & Climate Change Department
chuan September 11, 2024 khan State Forest Training

Institute-ah National Forest Martyrs Day an hmang a,

EF&CC Minister Pu Lalthansanga leh Principal Chief Con-
servator of Forests, Pu AK Biswal te'n an hmanpui.

Ramngaw leh nungcha humhalhna vanga thite
hriatrengna ni National Forest Martyrs Day hmannaah hian
EF&CC Department hnuaia thawk, hna an thawh laia thite
hriatrengna leh zahna chibai bikna hun hman a ni. Minister
hian Bethlehem Vengthlanga State Forest Training Institute
hmunhmate a fang nghal bawk.

National Forest Martyrs Day hi India ramah kum 2013
atang khan September 11—ah hman tan a ni a; September 11 hi
kum 1730-a Bishnoi hnam mi 363-te'n ramngaw an humhalh
vanga an lal kuta an thih ni niin, chumi hriatreng nan chuan
September 11-ah National Forest Martyrs Day hman thin a ni.

EK PED MAA KE NAAM CAMPAIGN HNUAIAH
WORLD RECORD SIAM A NI

1. EK PED MAA KE NAAM (PLANT4MOTHER)
Campaign hi enge a niha eng nge a tum?

“Ek Ped Maa Ke Naam/Plant4Mother” hi “Nu hminga
Thing tiak pakhat phun” tihna a ni mai ang chu. June 5, 2024,
World Environment Day khan Prime Minister Narendra Modi
chuan he thing phunna campaign hi hawngin, hemi ni hian
Prime Minister chuan Buddha Jayanti Park, Delhi-ah Peepal
(Hmawng) tiak a phun nghe nghe a ni. He campaign-in a a
tum ber chu — Hringnun-ah Nu-te dinhmun pawimawhzia
tarlan leh kan khawvel boruak a lo hrisel chhoh zel theih nana
hmalakna a ni.

2.  He Campaign hi engnge a pawimawh chhan ber?

Ram pum huapin India chuan ramngaw tih punna
lamah hma nasa takin a lo la tawh thin a. Kan ramngaw
chereu nasa tawh lutuk din thar leh nan he campaign hi hman
a pawimawh a ni ang. He thing phunna campaign hi Central
Ministry chuan Scheme kal lai mek Mission LiFE (Lifestyle for
Environment) hnuaiah rin latin a kalpui a ni. He campaign
atan hian India ram pumah September thla chhung hian thing
tiak 80 crores (Vaibelchhe 80) phun tum a ni.

3.  Tute nge Hma latu ber?

Central-ah chuan Ministry of EF&CC hi hma latu ber
ani a. States-ah pawh EF&CC Dept hi Nodal Dept a ni nghal
bawk. He campaign-ah hian EF&CC Dept chu hma latu ber a
ni a. He programme hnuaia hma la turin dept hrang hrangte
pawh hriattir an ni. He campaign atana thing tiak mamawhte



chu EF&CC Dept nurseries hrang hrang a mi a thlawna lak
theih turin ruahmanna siam a ni. MoEF&CC hian Mission
LiFE Scheme hnuaiah hian MerilLiFE Portal a siam a, he
portal hi Department-in hmalakna leh hlawhtlinna a neih te
upload-na portal a ni. Thing phun lai thlalak leh video te hi
hemi portal-ah hian upoad zel tur tih a ni bawk.

4.  Mizoramin engtin nge hma a lak ve?

Mizoram Sawrkar pawhin he campaign hlawhtlin nan
hma nasa takin a la a. EF&CC Dept leh Women & Child
Development Dept tang kawpin Pi Lalrinpuii, Hon’ble Minister,
Social Welfare, Tribal Affairs, Women & Child Development
chuan Sawkawrhmuituai Tlangah thing phunna hun hi hawngin
a hmanpui. Central Sawrkar thupek bawhzuiin EF&CC
Dept chuan he ruahmanna hrang hrang a kalpui zung zung a,
EF&CC Commissioner & Secretary kal tlangin Mizoram pum
huap turin Dept zawng zawngten an kalpui a, thing phun theuh
turin hriattir an ni bawk. Ni 17.09.2024 khan World Ozone
Day, denchhenin Central Sawrkar chuan Ram pum huapin
Thingphun runpui kalpui (One Day Special Plantation Drive)
turin thu a ti chhuak leh a, thingphun runpui hi Mizoram khaw
hrang hranga Sawrkar Department, school, college, Village
Council leh NGO te'n hma la-in an kalpui ve bawk a ni. An
thingphunna report (Thlalak & Video) hi Climate Change Cell
(EF&CC Dept.) ah thehlut tura hriattir vek an ni a. Chu chu
MeriLiFE Portal-ah upload nghal zel a ni.

School Education Department hian hma nasa takin a
la a, School zawng zawnga Eco-club ten ngai pawimawhin,
school naupang leh an Nu (mother) te nen thing an
phun a ni.

5.  He campaign hi a hlawhtling reng em?

He campaign hi a hlawhtling viau a. Ni 26" September,
2024 thleng khan, Research Unit, PIB, Govt of India-in report
a tarlan danin September thla ral hma ngeia thingphun target
Vaibelchhe 80 hi Ministry of EF&CC chuan a ti hlawhting a ni.

Hemi campaign hmang hian India-in thinphun tam-
ah World Record a siam bawk a, chu chu ni 22" Sept 2024
khan — the 128 Infantry Battalion and Ecological task Force of
the Territorial Army, MoEF&CC hnuaia UNIT pakhat chuan
darkar 1 chhungin thing Nuai 5 chuang an phun a ni.

World Record siam te:

1. Darkar khat chhunga team pakhatin an thinphun tam
ber. (Most saplings planted by a team in one hour)

2. Darkar khat chhunga hmeichhe team pakhatin thing
an phun tam ber. (Most saplings planted by a team of
women in one hour)

3. Hmun khata thing phun tura mipui pungkhawm
tam ber. (Largest number of people planting saplings
simultaneously at a single venue).

WORD 0ZONE DAY LEH 70™ NATIONAL WILDLIFE WEEK PUALA COMPETITION BURTSAIH LAWMMAN LATUTE:

SLOGAN WRITING COMPETITION:

Primary Section :

1-na Vivienne Dinsangi, Noah's Foundation School,
Chaltlang.

2-na R. Biakhlupuii, LRD New Life School.

3-na Lalremtluangi, St. Mary's School.

Consolation Prize :

l-na Gabriel Zodinpuia, Govt Dinthar P/S - 1I

2-na Hmangaihdawngkima, W. Phaileng P/S - 1

Middle Section :

1-na Lalduhzuala Varte, Noah's Foundation School,
Chaltlang.

2-na Carolyn Lalruatfeli, PES, Tuidam

3-na Lalngaihawma, Rohmingthangi Memorial

School, Rajiv Nagar.

Consolation Prize :

1-na K. Lalnunfeli, Little Kingdom School

2-na Laltlanzova, Govt Kawrthah Middle School - 1
PAINTING COMPETITION:

1-na H. Malsawmdawngzuala, St. Paul's HSS

2-na Lalhmangaihdawngi, Govt Mizo High School
3-na Henry Lalremthanga, Greenland HSS

Consolation Prize :
1-na Lalbiakzuali Chenkual, Oikos HSS
2-na Lalnuntluanga Ralte, St. Paul's HSS.

PHOTOGRAPHY COMPETITION:
Natural Landscape Depicting the Beauty of Mizoram:

1-na John Lalhruaitluanga, Champhai Vengthlang
2-na Thanliana Hauhnar, Zonuam, Aizawl
3-na Zarzoliana, Dinthar, Aizawl.

Consolation Prize :

1-na Tlauliana, Kulikawn, Aizawl

2-na Francis Rosangliana Renthlei, Ngentiang
3-na Runremmawia, Mission Veng, Aizawl

4-na David R. Laltlanhlua, Mission Veng, Aizawl
5-na Lalnunthara, Khatla, Aizawl.

Wild Animals and Birds of Mizoram:

1-na Johny Lalhruaitluanga, College Veng, Aizawl.
2-na Tlauliana, Kulikawn, Aizawl
3-na PC Lalngaihzuala, Mission Veng, Aizawl

Consolation Prize :

1-na Christopher J.Z. Lawlor, Venglai, Kolasib

2-na Thanliana Hauhnar, Zonuam, Aizawl

3-na Zaia Kawlni, Chaltlang Lily Veng, Aizawl

4-na Ramthansiama Chawngthu, Bawngkawn, Aizawl
5-na Lalnunthara, Khatla, Aizawl.

FOREST KHAWVEL

RECORD AWM CHINAH 2024 NIPUI A LA LUM BER

ummer 2024 kha record china khawvel lum ber tum niin
Copernicus Climate Change Service te chuan an sawi a.

Chu mai bakah Europe pumah khawlum ber tum niin
1991-2020 long term average chung lamah 1.54°C niin kum
2022-a record siam a khiim bawk.

UK-ah thung chuan kum 2015 hnua a summer vawh
ber tum a ni chungin Europe hmun dangah chuan average
summer aiin a lum zawk thung. Kumin bikah hian global
average temperature chu 1991-2020 average aiin 0.7°C-in a lum
zawk a, chu chu record china a sin ber tum a ni mek bawk a.

A lan danah chuan kum 2024 kum chu khawvel pum
hisapin record china khawlum ber tum a ni ngei dawn tiin
Copernicus, EU’s estimate service te chuan an tarlang bawk a.
Nikum kha record awm china a sin ber tum niin a khim ngei
hmel a ni. Khawvel pum hmun hrang hrangah heatwaves leh
extreme weather a thleng chamchi bawk a, chu chuan nghawng
na tak tak a nei bawk.

Copernicus Deputy Director Samantha Burgess chuan,
“Temeprature kaihnnawiha extreme events te chu kumin
summer-ah kum dang zawng aiin a nasa a ni,” tiin a sawi.

Europe hmun hrang hrangah summer
temperature record khiim a ni chamchi bawk a, Austria pawhin
record china a summer lum ber a tawng a. Spain pawhin record
china August lum ber tawngin Finland pawhin a lum ber tum
leh Switzerland-in a lum ber dawttu a tawng bawk.

Europe khawlum chu a bik takin Southern leh Eastern
areas-ah a nasa zual a, chutih laiin Republic of Ireland, UK,
Portugal khawthlang lam, Iceland leh Southern Norway-ah te
chuan kum dang aiin a vawt thung,.

Global temperature san chhan ber chu human activity
vang niin kum 2023 kal ta khaw lum lutuk leh kum 2024
thlenga la lum zel chu natural climate pattern El Nino-in a
thlen nia ngaih a ni a. El Nino chu Eastern Pacific khawchhak
lama sea surface temperature lumin a siam niin June 2023
atanga May 2024 kha awh anga ngaih a ni. El Nino thlen lai
chuan sea surface temperature sing zawk chuan atmosphere-ah
khawlum nasa zawk a thlen thin a ni.

Tunah erawh El Nino chu a tawp tawh rih a, chuvang
chuan a pumpuia lakin global temperature pawh ti hniam zel
tura ngaih niin Australian Bureau of Meteorology Scientist te
chuan Pacific chuan khaw vawt zawk La Nina phase a tawng
dawn tiin an sawi.

laiin

RAMSA VANGA TUARTU MI 5 HNENAH
ZANGNADAWMNA RS. 3,88.470/- PE

ugust 8, 2024 khan Environment, Forest & Climate
Change Department, Chhimtuipui Wildlife Division chuan

Ramsain a hliam leh ThlAm leh huan a tihchhiatsakte hnenah
zangnadawmna Rs. 3,88,470/- an pe.

Heng Ramsa vanga turte zangnadawmna pekte hi mi
panga niin kum 2022 a thleng vek niin, Dr. R. Lalruatfela
Deputy Conservator of Forest, Chhimtuipui Wildlife Divion
chuan Lawngtlaia an Office ah a hlan a, zangnadawmna hi Ex-
gratia relief scheme atanga pek an ni.

Zangnadawmna hi, Savawm vanga hliam tuar Pu
Dinoram Tuisentlang hnenah Rs. 73,775/- Pu Probin Chakma,
Jaruldubasora Rs. 66.695/- pek an ni a, Sai-in an thlim leh
huan a tihchhiatsak, Ngengpuikai khua vek mi pathum Pu
Chhuankima Rs. 52,400/-, Pu Lawmpuia Rs. 92,400/-, Pu
Narachondro Rs. 1,03,200/- pek an ni.

Heng Zangnadawmna dawngtute hian Sorkar-in
an tawrhna hriatpuia zangnadawmna a ngaihtuahsak chu
lawmawm an tih thu an sawi.

NGENGPUI WILDLIFE SANCTUARY CHHEHVELAH
RAM SAI CHHUAK, SORKARIN TI NA LO TUR LEH
MIPUI FIMKHUR TURIN HRIATTIR

unlai hian Lawngtlai District chhung Ngengpui Wildlife

Sanctuary chhehvel ah Ram Sai a chhuak mek a, Deputy
Conservator of Forest, Chhimtuipui Wildlife Division chuan
mipui fimkhur tur leh Sai hi tina lo turin a hriattir.

Sai hi Ngengpui khua atanga Kilometres thum vel a hla
thlawhmaah hmuh niin, thlim tihchhiat pawh a nei ni a sawi
a ni a, Ngengpui Sanctuary chhehvelah hian kum tin tih theih
deuhthaw Sai hi chhuakin loneitute Buh leh thlai leh thlam
te a tihchhiatsak thin a, Sorkar lam pawhin a theih ang angin
zangnadawmna pawh a ngaihtuah thin.

Sai chungchangah hian Dr. R.Lalruatfela, Deputy
Conservator of Forest, Chhimtuipui Wildlife Division chuan
mipui hriat tur thuchhuah siamin, he sai hi tun dinhmunah
Mampui leh Khawmawi khaw chhehvelah a chetla mek tih
a tarlang a, Lawngtlai atanga South Bungtlang inkara khaw
awm te, a bik takin khualzin leh lo nei mite fimkhur tur leh
chhawnchhaiha tina lo turin a hriattir a, Sai hi hmu emaw, a
awmna chin hria chuan mahni khua theuha Wildlife Guard-

te a rang lama hriattir zel turin a ngen.

Sai hi The Wildlife Protection Act, 1972, in Schedule-1
hnuaiah dahin, chhawnchhaih, tawktarh, tGra hrai, tih nat
emaw tih hlum a khap a, he dan hi bawhchhiat a nih chuan,
pawisa cheng 25,000 aia tlem lo leh lung inah, a lo berah kum



3 atanga kum 7 thleng tin theih a ni tih Deputy Conservator
of Forest thuchhuahah chuan tarlan a ni.

DARLAWN FOREST DIVISION HNUAIA RAMSA AVANGA
TUARTU M1 20 HNENAH ZANGNADAWMNA SEM CHHUAK

t. 23.8.2024 khan EF&CC Deptt. Darlawn Forest

Division hnuaia kum 2022 chhunga Ramsa leh Rilin
mi a hliam, tih hlum leh thlai a tih chhiatsakte mi 20 hnenah
Zangnadawmna Rs. 2,56,331/- sem chhuah a ni.

Heng zingah hian Sanghal avanga nunna chin Pu
Thangmanga h/o Pi Buangthanzauvi, Chhanchhuahna
Khawpui hnenah Rs. 2,00,000/- pek a ni a. Ral chuk tuar mi
8 hnenah Rs. 28,831/- sem chhuah a ni a. Ramsain thlai a
tih chhiatsak (crop damaged) mi 11 hnenah Rs. 27,500/- sem
chhuah a ni bawk.

Heng Zangnadawmna dawngtute hian EF&CC Dept.
in an tawrhnate hriatpuia Zangnadawmna an hmuh theihna
tura hma an laksaknaah lawmthu an sawi.

WALKING TEST NEI TURTE MINISTER-IN VAI LIAM

Envoronment, Forests & Climate Change Department
chuan Forester 15 leh Forest Guard 25 lak hna a kalpui
mekah Walking Test neih mek a ni a. Ni 5.9.2024 zing khan
EF&CC Minister Pu Lalthansanga chuan Walking Test nei
turte Salem veng, Mualpui Zero point atangin a vai liam.

EF&CC Minister chuan candidate-te chu an
theihtawp chhuah tur leh dan zawm turin a chah a. An lo tling
a nih pawhin rinawm taka thawk tur leh an tling lo palh a nih
pawhin beidawng lova tang sauh turin a chah a ni.

Walking test atan hian darkar 4 chhungin mipa in 25
Km leh hmeichhiain 14 Km an thlen hman a ngai a. Kawng
lakah check point eng emaw zat awmin check point-ah in-
report a, coupon lak vek tur a ni. Kawng lakah dan phal loh
ti an awm leh awm loh thlithlai tur bakah harsatna neite pui
turin Patrolling Duty an awm reng bakah doctor leh nurse
duty-te dah an ni bawk. Walking Test hi 3.9.2024 atang khan
neih tan niin vawiin hi a ni thumna a ni a, ni li chhung neih
tura ruahman niin candidate sangthum chuang an awm a ni.

Nungcha humhalhna lama dan
leh hrai hriat tur inhrilh

nvironment Forest & Climate Change Department,
Wildlife Crime Control Bureau (WCCB) leh Wildlife
Trust of India, New Delhi tangho chuan Thawhlehni khan
Champhai-ah “Workshop on Identification of Wildlife Ar-

ticles’ an nei.

Workshop-ah hian India rama nungcha humh-
alhna dan pawimawh ber - Wildlife Protection Act 1972
atana sawrkar laipuiin amendment a siam thara hriat tur,
wildlife chi hrang hrang, exotic leh native species hmanga
dan kalha sumdawnna lama hriat tur zir ho a ni. Mizorama
Indo-Myanmar international border, a bikin Champhai
leh Zokhawthar kaltlanga dan kalha ramsa leh nungcha
hmanga sumdawnna chungchanga dan hmanga rang taka
hmalak dan inzirtir a ni bawk.

Champhai district-a enforcement official hrang
hrang— EF&CC, Police, Excise & Narcoticst, Customs leh
Assam Rifles bakah Champhai MJA atangin an tel a ni.

DFO Champhai Lalbiakchama Chawngthu chuan
Mizoram chu Indo-Burman international biodiversity hotspot
huam chhunga awm a nih angin, thing leh mau, ramhmul chi
hrang hrang leh nungcha leh sava lam chi-ah kan hausa tih a
sawi a. Kan biodiversity hlutna hria a, nasa zawka a humhalh
kawnga sawrkar department hrang hrang bakah mipuiin mawh
kan phur tih a sawi a ni.

Workshop-ah hian Wildlife Trust of India New
Delhi-a Wildlife Crime Control Division senior field officer
Monesh Singh Tomar leh WCCB Wildlife Inspector Dr
Pragatheesh te’n an zirtir a ni.

FOREST KHAWVEL

SPECIAL PLANTATION DRIVE NEIH A NI

Kumina World Ozone Day hmanna chi khat langsar
tak chu Special Plantation Drive hi a ni a. Ministry of
EF&CC min beisei angin Forest Division tin bakah sorkhar
department hrang hrangah tihlawhtling ve tura ngenna pawh
thawn chhuah a ni bawk.

Forest Division hrang hrangte chuan a theih ang
angin zirlai leh tlawmngai pawlte phungbawma sawmin an
ti hlawhtling hlawm a ni. Department dang tih dan tlem kan
tarlang ve thung ang.

Tourism Department chuan India Tourism Field Office,
Assam Rifles leh Zemabawk Higher Secondary School-a Yuva

\ { 9 e .

Tourism Club te nen Berawtlang Tourist Complex-ah hun
hmangin thing 100 lai an phun a ni.

Public Work Department hnuaia National Highway
Division — I, Ramhlun Venglai, Multi Modal Project Division,
Lawngtlai, National Highway Division —II, Siaha Division ten
hmun ruat bikah thing tiak 37 lai an phun.

Horticulture Department officer-te  pawhin Chite
kamah thing tiak 10 lai an phun. UD&PA thing 1 te, Irrigation
& Water Resources Department thing 22 te, AH & Vety thing
135 te, Commissioner of State Tax, Finance Department thing
10 phunte hi report kan dawn chin a ni rih.

NUNGCHA TIHLUMTU THIAM LOH CHANTIR

ange Forest Officer, Kawnpui Forest Range-in ni

10.03.2024-a nungcha tihhlum avanga a man, section
9, rw section 51 of the Wild Life (Protection) Act, 1972
tlawhchhana Kolasib District Court-a Criminal Complaint a
thehluh chungchangah ni 25.6.2024 khan court thutltkna tih
chhuah a ni a. Air Rifle hmanga Thehlei pali (4) leh Thuro
pakhat (1) kaphlumtu, Pu Lalramzauva leh Pu Lalmuanthanga,
Phunchawng, Melnga ve ve te chu thiam loh chantirin ni 5
chhung lung in ting tur leh pawisa, Rs 10,000 ve ve chawi
turin a hrem a. An silai, Air Rifle (PX-100) with scope pakhat
(1) leh Air Rifle (PX-120) with scope pakhat (1) pawh tih
chhiat turin a ti bawk a. Court thupek bawhzui chuan heng
Air Rifle pahnih te hi magistrate hmuh laiin ni 22.7.2024 khan
motor-in chil chhiat a ni.

TEAK THING THAWN CHHUAK DAWN

oEF&CC, Regional office letter No.2-6-95/2016/

ARW/MZ/Vol.11/1325- 54 leh PCCF Office letter
No.B.13028/5/2023-FC/PCCF/53 dt. 20.8.2024 kan hmuh
angin Kolasib Forest Division chuan Bairabi Rail Station
atangin Teak Thingtum (round logs), BCN/BCNA wagon 162
thawn chhuahna turin approval kan hmu leh ta a. Tunah hian
inbuatsaihna a kal chho mek a, September thla tir lam atanga
thawn chhuah tan theih beisei a ni.

Teak thingtum hi MoEF&CC, Regional Office,
Shillong hian wagon 854 thawn chhuak turin approval min
lo pe tawh a. Chumi zulzui chuan a tahtawlin thawn chhuah
mek a ni a. Kum 2022 chhung khan a thawh khat nan wagon
159 thawn chhuah a ni a, 2023 chhungin a thawh hnih nan
wagon 314 thawn chhuah a ni bawk a. Hun tiam chhunga
thing lakkhawm sa-in a daih chinah tuna wagon 162 thawn
chhuah tur hi a hnuhnung ber (last phase) a ni tura ngaih a ni.

World Ozone Day
16 September 2024

- Rongura Hrahsel, MFS Rid.

ternational Day for the preservation of Ozone layer) hi September ni 16-ah hman a lo ni tawh thin a. Kumin

hi a vawi 30-na a lo ni ta. Kumin atana a thupui pawh a chunga tarlan ang hian Advancing Climate Action
(Sik leh sa danglam mek beih kawnga hmasawn zelin) tih a ni a. Hemi denchhen hian Ozone chanchin leh Ozone
pawp tia kan hriat mai thin Ozone depletion chungchang tlem i han zir dawn teh ang.

United Nation General Assembly in a lo rel tawh ang in kum 1994 atang khan kum tin World Ozone day (In-

Ozone chu eng nge ni? Khawiah nge a awm?

Ozone layer chu lei tuamtu boruak chi khat, Oxygen atom chi thumin a siam, Ozone 03 a ni a. Kan awmna lei
atanga 10-50 kms vela sangah pan tea zam darhin lei hi a tuam a. Ni zungin Oxygen molecules a chhun phel atanga
muangchanga lo insiam a ni. Ozone nih dan tak chu hetiang hian an sawi thin.

Trioxygen

Oxidizer

Rim na tak

V shape

Thir hip theihna tlem nei.
Boruakah a pawl dang rawng
Tuiril chuan a dumpawl

8. A khal chuan nawinawk rawng

NAVAE R =

Ozone chu eng nge a tangkaina? The Layers of the Atmosphere

Tichuan, Ozone layer chu kan sawi tak angin, Lei tuamtu boruak in-
thuah chi hrang hrang (Atmospheric layer) a Stratosphere-ah hian a awm a. He
Stratospheric Ozone layer min tuamtu hi a tlemin a pan hle mai a, nem muk
chuan 15 mm vel leka panin lei hi a tuam thei chauh a. Mahse, he Ozone layer
tlemte hian Ni zung hlauhawm UV(B) ray lakah thil nung tinrengte hi min
hum tlat si a ni.

Chutiang taka thil nung tinrengte min venghimtu, kan lei environ-
ment atana pawimawh em em, he Ozone layer pan te, tangkai leh hlu em em
hian nasa takin ti chhe mektu a nei a. He thil pawimawh em em ti chhe mektu
chu eng te hi nge? Engtia ven tur nge? Eng nge kan tih theih ve tih te kan zir
hlek dawn a ni.

Ozone pawp (Ozone Hole) eng nge ni le?

Ozone Hole (Ozone Pawp) kan tih hian a kaw huau mai tihna ni lovin Ozone tuam chhah zawng a
pan hle emaw, a tam lam a kiam nasa hle tihna a ni. Ozone hi a pan tial tial tih chu hriat chhuah a nihna a rei
tawh hle a. Kum 1985, nipui lai (Sept/Nov) a British Antarctic Survey team in Antarctic (Chhim tawp) chung
zawnah Ozone pawp (Ozone hole) namen lo an hmuh chhuah thu an puan chuan khawvel a barakhaih a. Kum
1985-ah he Ozone pawp chungchang vangin Viena Convention chu ram 20 indinin, kum 1987-ah chuan
khawvel ram hrang hrangin an pawm tak Ozone ti chhe thei hman leh siam chhuah khuahkhirhna dan siam

turin Montreal Protocol din a lo ni ta a. He thuthlung hi khawvela thuthlung siam hlawhtling ber pawla ngaih
a lo ni ta.

Ozone chu engtia lo riral thei nge ni le?

He Ozone pawimawh leh tangkai tak ti chhetu ber chu mihring siam chhuah hmanrua ten an hrin chhuah chi
hrang hrang vang a lo ni reng a. Chung te chu:-

1. Chlorofluorocarbons (CFCs) ti chhuak thei — Refrigirator, Air conditioner, Aerosol spray leh Solvent hman
nasat te
2. Nitrogen Oxides siam chhuak thei lei tha hman tam te

3. Fossil fuels — Petrol, Diesil, Lungalhthei hman nasat leh Ram kang meikhuin a tih chhuah Hydrocarbon
(Methane CH4) te

4. Supersonic transport (Rocket leh space shuttle) ten Nitrogen oxide, Carbon oxide, Sulphur oxides Hydrocar-

bon leh Chloride an pek chhuah te

Nuclear explosion boruak chhia te,

Kang thelhna hmanrua (Halons) te

Rannung leh Hnim thahna hlo (Methyl) hman nasat te.

PUF (Polyurethene Foam) Panel Roofing hman in CFCs a tih chhuah te.

© N

Heng chhan chi hrang hrang avang a Antarctic circle chunga Ozone
pawp lo zual chhoh dan mi thiamten 1979 — 2022 an record chu picture a tar
lan ang hi a ni a. Khawvelin theih tawp a chhuah chung pawhin a sawt mawh
hle a ni.

Kum 2000 kum kha Ozone chhiat zau ber tum a ni a. Sq. Km Mak- |} )
taduai 28.40 a zau, Europe khawmualpui let 7 zeta zau a awh a. Hriat chian

chuan a rapthlak hle a ni.
Ozone layer engtin nge a chhiat theih?

Heng Ozone ti chhe thei thil kan tarlan tak te kha thliin vansang s

lamah a len chho va. Stratosphere-a Ozone awmna an thlenin Halogen atom &+
an ti chuak a. Chu chuan Ozone 03 an ti keh chhe ta thin a ni.

Ozone ral zelin eng nge a nghawng chhuah?

Ozone Layer hi Ni zung hlauhawm tak mai Ultra Violet Ray (B) leia
lo thleng tur lo dang tura siamtu duan a ni a, a ropui hle. Mahse UVB ray lo
dangtu ber tur Ozone a lo chhiat a, UVB ray in atmosphere kal tlanga leilung

a rawn thlen a, a nghawh chhuah chi hrang hrang te chu heng hi an ni.

Vun Cancer leh vun natna chi hrang hrang

Mit chhiatna (Cataracts)

Taksa Cell Upatna leh DNA chhiatna

Thing leh Mau, thlai leh Ramhmul chi hrang hrang chhiatna
Nungchate natna chi hrang hrang leh thihna

Hydrogen peroxide vanga tui in tur bawlhhlawh
Khawvel lum zel (Global warming) leh
Sik leh Sa danglam (Climate change) avanga chhiatna chi hrang hrang

YO N AN R =

UVB radiation in Lui lam sa — Sangha, Chakai, Kaikuang, Uchang leh tuia cheng chi nungcha chi hrang
hrang natna, inthlahpunna leh eiphung a nghawng buai.
10.  Synthetic polymer atanga thilsiam (e.g Tuizem etc.) ten tlona an hloh.

FOREST KHAWVEL

Ozone ral mek venghim turin eng nge kan tih theih?

AR e

Mi tinin tih theih kan neih zingah heng hi han tarlang ila:

Lirthei khalh chhuah tlem — Car inhman tawm, Bus leh mipui phur chi lirthei hman tam, Cycle hman uar,
Electric vehicle, Ke a kal tam zir etc.

In leh a vel tih faina hmanrua atan toxic free emaw Herbal product hman tur
Rannung/Hnim thahna hlo him tha toxic free chauh hman hram tur.

Fertilizer him tha leh thlai mamawh dik tak, a tawk chauh leh a hun dik takah hman tur

Refrigirator, Freezers leh Air conditioner te lei dawnin CFC free emaw, percent tlem emaw, Company in-
tiamna ziak chuang ngei hmang thin ang che.

Aerosol spray — Bawlhlo phuh chhuak thei chi — Harpic, Perfumes etc te CFC free emaw percent tlem emaw
chauh hman tum ang che.

Thing leh Mau, Ramhmul te renchem leh dimdawih tak, awmze nei leh daih rei chi a hman zir ila, ram tih
kan loh leh, thing leh mau ramhmul te theih tawpa humhalh hi Ozone ral zel tur veng tura mi tinte tih theih
anie.

NAUBAN Hi CANCER DAMDAWI A NI LO

— Dr Ramenga, MD
Dept of Medicine,
Civil Hospital Aizawl.

unlai hian naub4n hi cancer damdawi tih thu sawi a tam

I a, nauban kan ei rém mai ang tih a hlauhawm ta hial

a, ngaih dan dik lo a nih avangin leh environment
hmangaihna atangin thu chiang zawk han tarlang ila.

Thlai hrang hrang, thlai hnah leh thlai rah te,
thlai pil leh an zung atangte hian mihring tana damdawi
pawimawh tak tak ‘exzracts’ lak chhuah tur an awm a,
kum sang tam tak atang tawhin hnam fing zawkte'n an
lo hmang tawh thin a ni. Tuna kan la hmuh chhuah loh

pawh an tam ang tih a chiang a.

Damdawi atan, a nih ang anga ei theih thlai leh
thei an awm hial a, chling zingah chuan naubAn hi a tel ve
lo. Damdawia hman theih turin mi thiam — Scientist ten
research rei tak an kalpui hnu hian research paper/findings
an chhuah thin a. An hmuh ang ang chu thu tling leh rin
tlak a ni vek kher lo thei a, chuvangin damdawi atana

hman tur chi chu FDA approve kher a ngai thin.

A bikin cancer damdawi chemical hi hmuh
chhuah tumin mi thiamte'n nasa takin, sum tam tak
séngin an zir a, an zir mék reng bawk a. An hmuh chhuah
hi ala tam lo em em lehnghal a, Pathian zarah an la hmuh

chhuah belh zel ang.

Nauban atanga thil tangkai — extracts hi cancer
damdawi engmah an la hmu chhuak lo va, a nih ang anga
lo ei, chhum emaw rawt dipa lo siwngbawl chi a ni lo.

Naubén thenkhat phei chuan allergy a siam thei
a, allergy lah hi mihringah hian a inang si lo va, thihpui
hial a hlauhawm hlel lo ve.

Naubén hi pangpar hlu em em a ni a. Rilru
hlim thei, peace siam hial thei niin mi thiamte'n an sawi.
Kan lo ei thil, a pawi ngawt mai. Hmin deuhah khan
chhuangtuar, sava hlu leh mawi elkhén kha kala lung
te awm damdawi emaw tiin kan talh/that rém lo chauh
tawh a. A thenin rdl sa an sawi mawi.

He lei hrehawm takah hian tawrhna leh natna
chi hrang hrang an awm a, an la awm belh zel dawn tih
hre chiang bertu chu Pathian a ni. A hmangaih mihringte
tawrhna ti reh tur leh tih ziaawm nan mi thiamte hmangin

damdawi a rawn siam tak tAwk tAwk a. Nauban lo ei, rtl
sa lo ei thawt thawt loh a va tha ém!

N |

PENSION : Tun thla thum, July to September chhungin heng a hnuaia kan thawhpuite hian Superannuation Pension-in min
chhuahsan a, kan uiin kan ngai hle mai. Hun tha leh hlimawm tak hmang zel turin duhsakna kan hlan e.

Pu C. Chawnghmingliana, MFS, Wildlife Division, Aizawl.
Pu B. Laltawnga, FR, Aizawl Division

Pi H. Ngurthanzami, Asst. CWLW Office

Pu K. Biakchhunga, Forester, Kawrthah Division

Pu C. Kapmawia, Forster, Protection Division.

Pu Vanlalpara, HC, Kawrthah Division

SO AR O

Anniho bakah hian Pi Laltlani, Peon, chuan Voluntary pension-in August ni 1 khan min chhuahsan bawk.

PROMOTION :
1. Pu Vanlalhriatpuia, Peon, CF(CC) Office-a mi chu June thla tawp khan LDC-ah kaisantir a ni a, a awmna ngai
CF(CC) Office-ah dah nghal a ni.
2. Pu HC Lalfakzuala, chu August ni 30 khan Deputy Forest Ranger atangin Forest Ranger-ah a kaisang bawk.

Kaisang tharte kan lawmpui em em a ni.

IFS TRANSFER :

Heng IFS officer-te hi a hnuaia tarlan ang hian an post siam danglam a ni:
1)  Pi Kamaal Pret, APCCF(Admin & Vigilance) leh APCCF(P&D) leh CEO(CAMPA)
2)  Pu NC Saravanan CCF(Hrgs.) leh NO(FC)
3)  Pi Arti Chaudhary, CCF(RT&M) leh CWLW

FOREST RANGERS TRANSFER :

August ni 23-a sorkhar thuchhuak angina a hnuaia tarlan ang hian Forest Ranger-te awmna tur siam danglam a ni.

1. Pu Lalnunthanga - RO Lunglei

2. Pi Laltleipuii - RO Bairabi

3. Pu Vanlalzarzoliana - RO Kolasib

4. Pu Zorema - RO Champhai

5. PuJonathan Lalhruaitluanga- RO Sadar with addl charge of Saitual

6. Pu Andrew Lalthlamuana - RO Mamit

7. Pu Vanlalruata Zote - RO Kawrthah with addl charge of Zamuang
8. Pu Vanlalhluna - RO Kanhmun

9. Pu C Zohmingliana - RO Thorang

10. Pu Sailianpuia - RO Bukpui with addl charge of N Hlimen

AUGUST NI 23-A SORKHAR THUCHHUAK ANGIN DEPUTY FOREST RANGER 8 LEH FORESTER 18-TE
AWMNA HETIANG HIAN SIAM DANGLAM A NI:

!

1. Pu HC Lalfakzuala* - RO Seling 14. Pu Lalrintluanga - RO Khawhai

2. Pu Lalhriatpuia - RO Aibawk 15. PuPL Zawmliana RO Farkawn

3. Pu James Thanmawia - RO Sairang 16. Pu Zohmingsanga Chawngthu - RO teirei

4. Pu C Lalramsanga - RO Phuaibuang 17. Pu Raymond Lalthazuala RO Phuldungsei
5. Pu K Lalbiakzama - RO lengpui 18. Pu R Lalmuanpuia RO Phawngpui
6. PuJohny Lalnunmawia - RO Chawngte 19. Pu Rochungnunga RO Ngengpui
7. Pu Lalrammawia Rawite - RO Marpara 20. Pu Zahlira RO Kawlkulh

8. PuT Laltlanhlua - RO Khawzawl 21. Pu Hrangchungnunga RO Lengteng

9. Pu C Lalnunzira - RO Bilkhawthlir 22. Pu Lalmuankima RO Kawnpui
10. Pu Jose LP Thanga - RO rawngpuichhip 23. Pu Lalngheta RO Cherhlun
11. Pu C Vanlalpeka - RO RO Murlen 24. Pu Devy Lalzamvela RO Suangpuilawn
12. Pu Lalsangzuala - RO Hnahthial 25. Pu HP Lalbiaktluanga RO Zohmun
13. Pu Isaac Lalrohlua - RO Chawngtui 26. Pu Zothansanga RO Thingsai



